
Abstract
Ushbu maqolada Oʻzbekistonda turizmni barqaror rivojlantirishda gidlarning oʻrni, sayyohlarga tarixiy va
madaniy meʼrosni targʻib etishdagi ahamiyati, turizm taraqqiyotidagi roli, xorijiy yoki mahalliy turistlarni
jalb qilishda ularning alohida vazifalari, huquq va majburiyatlari haqida soʻz yuritiladi. Shuningdek, Oʻzbek-
istonda gid-tarjimonlarningmamlakat brendini shakllantirishdagi faoliyati va vazifalari, davlatga vamahal-
liy aholiga keltirayotgan iqtisodiy foydalarining ahamiyati, ularning bilim, malaka va koʻnikmalarini shak-
llantirishda, raqobatbardosh gidlar tayyorlashda mamlakatimizda qilinayotgan ishlar haqida maʼlumotlar
beriladi.

KIRISH

O‘zbekiston tabiiy-iqlim sharoiti, barqaror ichki
muhiti, tarixiy-madaniy me’rosi, o‘ziga xos
me’moriy yodgorliklari va boy madaniyatiga ega
davlat. Mamlakatimizda bugungi kunga kelib o’ziga
xos tariximizdan unumli foydalangan holda turizm
sohasini rivojlantirish davlat siyosati darajasiga
ko’tarildi. Turizm sohasini rivojlantirishda
malakali gidlar faoliyati katta ahamiyatga ega.
Chunki barcha turistik infratuzilmalarda tajribali
gidlarning xizmati, vazifalari alohida o‘ringa
ega. Qolaversa, gidlarning samarali faoliyati

orqali yurtimizga tashrif buyurgan sayyohlar
mamlakatimiz bilan bevosita tanishadi va ularning
ijobiy taassurotlar olib qaytishi uchun gidlarning
mas’uliyati beqiyosdir.

ADABIYOTLAR TAHLILI

Mavzu doirasida O’zbekiston Respublikasi
Prezidenti qarorlari, farmonlari, qonunlar hamda
rasmiy hujjatlar, davriy adabiyotlar, rasmiy
saytlardan olingan ma’lumotlar natijasi tadqiqotga
turlicha yondashishga sabab bo‘ldi. Ilmiy tadqiqotga
doir adabiyotlarni quyidagi turlarga ajratishimiz

mumkin: 1. Mavzuga oid O’zbekiston Respublikasi
Prezidenti qarorlari, farmonlari, qonunlar hamda
rasmiy hujjatlar; 2. Davriy nashrlar va internet
materiallari. 3. Mahalliy olimlarning ilmiy tadqiqot
tahlillari.

TADQIQOTMETODOLOGIYASI

Maqolani bayon etishda tarixiylik, xolisiylik, qiyosiy
tahlil usullaridan foydalanilgan.

TAHLIL VA NATIJALAR

Gid – sayyohlarga yurtimiz tarixi, me’moriy
obidalari, tabiiy iqlimi va sharoiti, aholi turmush
tarzi haqida aniq va qiziqarli ma’lumot beruvchi
mutaxassisdir. Oʻzbekiston Respublikasining 2019-
yil 18-iyuldagi 549-sonli “Turizm to‘g‘risida”gi
Qonunining 3-moddasida gid tushunchasiga
ta’rif berilgan. Unga ko’ra, gid (gid-tarjimon) —
axborotga oid va tashkiliy xizmatlar koʻrsatish,
turistlar va ekskursantlarni vaqtincha boʻlish
mamlakatidagi (joyidagi) turistik resurslar bilan
tanishtirish uchun kasbiy jihatdan tayyorgarlik
koʻrgan, Oʻzbekiston Respublikasi rezidenti boʻlgan
jismoniy shaxs[1].
O‘zbekistonda gidlarning roli ularning milliy

me’rosimizni jahonga tanitishda, turistlarning
yurtimizga bo‘lgan qiziqishlarini ortishida va bu
orqali iqtisodiy daromadlar ko‘payishida yaqqol
namoyon bo‘ladi.
Qonunning 31-moddasiga ko‘ra, gidlar (gid-

tarjimonlar)ning huquq va majburiyatlari
quyidagilardan iborat[1];
Gidlar quyidagi huquqlarga ega:
- tur vaqtida oʻz majburiyatlarini bajarishi

uchun turoperatordan, turagentdan yoki turistik
mahsulot buyurtmachisidan zarur axborot bilan
taʼminlanishini talab qilish;
- oʻz huquq va majburiyatlarini belgilovchi

hujjatlar bilan (shartnoma mavjud boʻlganda)
tanishib chiqish;
- turistlar va ekskursantlar bilan mustaqil

ravishda shartnomalar tuzish.
Gidlarningmajburiyatlari:
• tegishli maʼlumotga, malaka sertifikatiga ega

boʻlishi va oʻz vaqtida malaka oshirishdan oʻtishi;
•mamlakatning tarixi,madaniyati, etnografiyasi,

iqtisodiyotini va boshqa sohalarini rasmiy yoki
ishonchli manbalardan bilishi;

• turistik yoʻnalishni rejalashtirish va
ekskursiyada hamrohlik qilish koʻnikmalariga
ega boʻlishi;
• oʻz funksional vazifalarini bajarish chogʻida ismi

va familiyasi yozilgan koʻkrak nishonini (beyjikni)
taqib yurishi;
• xavfsizlikni taʼminlash choralarini bilishi va

favqulodda vaziyatlarda amaliy harakat qilish,
birinchi tibbiy yordam koʻrsatish koʻnikmalariga
ega boʻlishi shart.
Shuningdek, gidlarga ko‘pgida turistik

tashkilotlar tomonidan madaniy-tarbiyaviy
ishlarga ishtirok etish ishtiyoqi, ekskursantlar bilan
to‘g‘ri muomala qilish madaniyatiga egaligi, o‘z
burchini his etishi, yangilikka intilishi, sayyohlarni
qiziqtira olishi, har bir ishga ijodiy yondashishi,
tarbiyaviylik, xulq-atvor qoidalariga rioya qilishi
kabi talablar qo‘yiladi. Gidning asosiy faoliyati
ekskursiya xizmatini tayyorlash va o‘tkazishdir[6].
Masalan, tarix o‘qituvchisi gid bo‘lganidan keyin

ekskursiya xizmatini tayyorlashni 3 qismga bo‘lib
olishikerak. 1) tarixiy-individualmatnni tayyorlash;
2) metodik ishlanma talablarini eslab qolish; 3)
marshrutni eslab qolish.
Shuningdek, tarixiy joylar va yodgorliklar

bo‘yicha gidlar toifasi mintaqa tarixi, mahalliy
aholi urf-odati, turmush tarzini bilishi, tarixiy
obidalarning bunyod etilish tarixi haqida
ma’lumotlarga ega bo‘lishi, dalillarga tayanishi,
turistlarda qiziqish uyg‘otuvchi rivoyatlardan
foydalanishi maqsadga muvofiqdir.
2025-yil 20-noyabr kuni O‘zbekiston

Respublikasi Prezidenti Sh.M. Mirziyoyev
imzolagan “O‘zbekiston Respublikasi Turizm
qo‘mitasi faoliyatini tashkil etish va turizm sohasini
jadal rivojlantirish chora-tadbirlari to‘g‘risida”gi
qarorga ko’ra, Turizm qo‘mitasi va joriy yil 30-
oktabrda tashkil qilingan Strategik rivojlanish
va islohotlar agentligi bilan birgalikda 2026-yil
1-martga qadar O‘zbekiston turizm sohasini 2040-
yilgacha rivojlantirish strategiyasi loyihasini ishlab
chiqish va Vazirlar Mahkamasiga kiritish vazifasi
yuklatildi[4].
Shuningdek, turizm sohasini raqamlashtirishda

2026-yil 1-iyuldan boshlab ekskursiyalar
o‘tkazish uchun interaktiv xaritalar(foydalanuvchi
bilan o‘zaro aloqada bo‘la oladigan xarita),
planshetlar(axborot olish, yo‘l ko‘rsatish,
xizmatlarni boshqarish va interaktiv

imkoniyatlardan foydalanish uchun
qo‘llaniladigan ko‘chma elektron qurilma),
audioyordamchi(foydalanuvchi buyruqlarini yoki
hududni aniqlab, ovoz orqali ma’lumot beradigan
virtual gid), videoyordamchi(bu turistik hudud yoki
obyektlarning real videolar, animatsiyalar, xarita
ko‘rinishlari, yoki 3D tasvirlar orqali sayyohlarga
yo‘l-yo‘riq ko‘rsatadigan vizual yordamchi
texnologiya) hamdaonlayn translyatsiyalar(turistik
hududni jonli kamera orali ko‘rsatish) vositasida
turistik obyektlar haqida axborot berish imkonini
beruvchi raqamli gid tizimi ishga tushirilishi
rejalashtirilgan.
Oʼzbekiston Respublikasi Prezidentining

2025-yil 18-noyabrdagi “Ekologiya va turizm
sohalarida aholi talablariga tezkor javob bera
oladigan boshqaruv tizimini yaratish chora-
tadbirlari toʼgʼrisida”gi PF–217-son Farmoniga
muvofiq[2], iqtisodiyotning strategik jihatdan
muhim sektori sifatida turizm sohasining tizimli
va barqaror rivojlanishini taʼminlash, sohada
davlat boshqaruvini yanada takomillashtirish,
koʼrsatiladigan xizmatlar sifatini oshirish hamda
milliy turistik mahsulotlarning jahon bozorida
raqobatbardoshligini taʼminlash maqsadida turizm
sohasiga oid quyidagi ishlarni amalga oshirish
rejalashtirilgan.
• - Sohada kadrlarni qayta tayyorlash va ularning

malakasini oshirish tizimini takomillashtirish;
• - Turizm xizmatlari sifatini oshirishmaqsadida

Butunjahon turizm tashkiloti shafeligida Xalqaro
turizm akademiyasi Samarqand kampusida turizm
sohasi subyektlari xodimlarining malakasini
oshirish (1 oygacha) hamda ularni qayta tayyorlash
(8 oygacha) oʼquv kurslari tashkil etish.
Jumladan, O‘zbekistonda ekskursiya

muassasalari vadavlatmuzeylari qoshidagidlarning
malakasini oshirish kurslari tashkil etilgan.
Masalan, Samarqand viloyatining Davlat muzey
qo‘riqxonasi qoshidagi gid-ekskursovodlarni
tayyorlash o’quvmarkazida 216 soatlik “Ekskursiya
xizmatlarini tashkil etish” qayta tayyorlash kursi
tashkil etilgan bo‘lib, ushbu kursni tamomlagan
tinglovchilarga “O‘zbekturizm” MK tomonidan
“Samarqand shahri gidi” ixtisosligi bo‘yicha qayta
tayyorlash haqida guvohnoma beriladi[5].
2025-yil holatiga ko‘ra, O‘zbekistonda

litsenziyaga ega turizm sohasidagi nodavlat
ta’lim tashkilotlari soni 27 taga(Buxoroda4 ta)

yetgan[7]. Ular “Ekskursiya xizmatlarini tashkil
etish” va “Gid-ekskursovodlarni tayyorlash “ bilan
shug‘ullanishmoqda.
Davlatimiz rahbari tomonidan turizmda

faoliyat ko‘rsatuvchi xodimlariga joriy yilda
shunday mas’uliyatli vazifa topshirilganki,
bu mamlakatimizning yangi milliy turizm
brendini(davlatning tanitish belgisi) yaratishdir[8].
Bu bo‘yicha yurtimizda tanlovlar tashkil qilinib
kelinyapti. Amaldagi turizm brendi 2013-yilda
ro‘yxatga olingan bo‘lib, “Uzbekistan yozuvi,
tog‘lar, yangi oy va gumbaz”dan iborat. Har
bir belgi alohida ma’no-mazmunni o‘zida ifoda
etadi. Turizmni yanada barqaror rivojlantirish
uchun yangi milliy brendni yaratish va uni
sayyohlarga o’ziga xos tarzda tasvirlab berish gid-
tarjimonlardan juda kattamas’uliyat va kreativlikni
talab qiladi.

XULOSA

Gidlar O‘zbekiston turistik faoliyatining ajralmas
qismi bo’lib, ular turizm infratuzilmasining har
bir bo‘g’inida faoliyat ko‘rsatadi. Davlatimizning
xalqaro sayyohlik bozorida raqobatbardoshligini
kuchaytirishda ularning o‘rni beqiyosdir.
Turizmning istiqboldagi rivojida gidlarga keng
imkoniyatlar berish, ularning kasbiy malakasini
zamon talablariga mos holda oshirib borish,
zamonaviy metodlarni joriy etish alohida
ahamiyatga egadir. Shuningdek, har bir soha
mutaxassislari ichidan (masalan tarixchi, biolog,
geograf va boshqa) gidlar sonini ko‘paytirishga
ahamiyat berish kerak.

